
Xalqaro ilmiy-amaliy konferensiya O‘zbekiston Respublikasi oliy ta’lim, fan 

va innovatsiyalar vazirligining 2024-yil 18-yanvar kungi 16-son buyrug‘i asosida 

Farg‘ona davlat universiteti bo‘yicha 2024 yil 5-mart kuni chiqarilgan “Xalqaro 

ilmiy-amaliy anjumani o‘tkazish to‘g‘risida” gi 124-sonli buyruqqa muvofiq 

o‘tkazildi. 

 

Anjuman materiallari to‘plamidagi maqola va tezislar hududlarni muvozanatli 

rivojlantirish bilan bog‘liq bo‘lgan institutlar va ilmiy izlanishlar olib borayotgan 

professor-o‘qituvchilar, ilmiy xodim-izlanuvchilar va magistrantlar hamda talabalar 

uchun mo‘ljallangan.  

Mazkur to‘plamga kiritilgan materiallarning mazmuni, undagi statistik 

ma’lumotlar va meyoriy hujjatlar sanasining to‘g‘riligiga hamda tanqidiy 

fikrmulohazalarga mualliflarning o‘zlari ma’suldirlar. 

OTMLARDA TA’LIM SIFATINI BOSHQARISH TIZIMINI 

MODELLASHTIRISHNING USLUBIY YONDASHUVLARI VA DASTAKLARI 

 

G’afurova Shahloxon Karimovna 

Buxoro muhandislik-texnologiya instituti, tayanch doktorant 
 

Soʻnggi yillarda oliy ta'lim toʻgʻrisidagi tasavvur zamonaviy bozorda tegishli xizmatlarni 

taqdim etadigan, oʻz iste'molchisiga ega boʻlgan, ma'lum bir mahsulotni ishlab chiqaradigan soha 

sifatida shakllanayotganligi sababli, ta'limdagi sifat kategoriyasi tobora koʻproq iqtisodiy tus 

olmoqda. Ishlab chiqarilayotgan mahsulotlarning raqobatbardoshligini saqlab qolish uchun ta'lim 

muassasasi uning sifatini talab darajasida saqlab turishi kerak. Shuni ta'kidlash kerakki, ta'lim sifati 

muammosi, shubhasiz, milliy ta'lim siyosatining muhim qismidir, shuning uchun har bir OTMda 

ta'lim sifatini boshqarishning umumiy muammosi bilan bogʻliq holda oʻziga xos sifat modeli 

boʻlishi kerak. Shu munosabat bilan menejment nazariyasi va amaliyotida bu sohada ishlab 

chiqilgan turli xil boshqaruv yondashuvlarini tahlil qilib oʻtamiz. 

Ilmiy adabiyotlarda sifat menejmentida jarayonli yondashuv oʻzaro bogʻliq boshqaruv 

funksiyalarining uzluksiz qatori sifatida koʻrib chiqiladi. Tizimli yondashuvda tashkilot 

oʻzgaruvchan tashqi muhitda turli maqsadlarga erishishga yoʻnaltirilgan oʻzaro bogʻliq elementlar 

(odamlar, tuzilma, vazifalar, texnologiyalar) toʻplami sifatida qaralsa, vaziyatli yondashuv 

boshqaruv usullari muayyan vaziyat bilan bogʻliq ravishda belgilanishi kerakligini nazarda tutadi. 

Sifat koʻrsatkichlarini matematik va statistik usullardan foydalangan holda miqdoriy baholashga 

asoslangan yondashuv miqdoriy (matematik) hisoblanadi. Hatti-harakat yondashuvining asosiy 

maqsadi xodimlarga oʻz imkoniyatlari va ijodiy qobiliyatlarini roʻyobga chiqarishga yordam 

berish orqali ish samaradorligini oshirishdir.  

https://doi.org/10.36713/epra4790

Ushbu yondashuvlardan tashqari, ta'lim sifatini tadqiqot etish vazifalari tizimli-tuzilmaviy, 

maqsadli dasturlash, optimallashtirish orqali ham hal qilinadi. Tizimli-tuzilmaviy yondashuv 

tarkibiy tahlilning chuqurroq darajasi bilan tavsiflanib, tashkilotda sodir boʻlayotgan jarayonlarga 

ta'sir qiluvchi koʻplab omillarni hisobga olish imkonini beradi. Dasturiy yondashuv rejalashtirish 

va boshqarishning murakkab vazifalarini hal qilishda strukturalash usuliga asoslangan. U 

maqsadlar, muddatlar, rahbarlik qilish, boshqarish va ijro etishning integral koʻrinishda 

birlashtirishni koʻzda tutadi. Butun ta'lim tarkibida, ushbu komponentlarning oʻzaro ta'sirini 

ta'minlash uchun, ular oʻrtasida aloqalar oʻrnatiladi. Optimallashtirish yondashuvi, birinchi 

navbatda har bir aniq maqsadga erishish uchun xarajatlarni minimallashtirishga qaratilgan. 

Xarajatlar bunda keng ma'noda tushuniladi va barcha moddiy, vaqt, inson resurslari va boshqalarni 

qamrab oladi. 

Sanab oʻtilgan yondashuvlarning har biri muhim ijobiy tomonlarga ega boʻlgan ilmiy bilim 

vositalari boʻlib, oʻzaro bogʻliqligi bilan bir-birini toʻldiradi. Ta'kidlash joizki, yuqorida aytib 

oʻtilgan yondashuvlar umumiy va asosan ishlab chiqarishni boshqarishga qaratilgan. Shuning 

uchun, ta'lim sohasiga nisbatan, ular yangi oʻziga xos xususiyatlarga ega boʻlishlari kerak. Ta'lim 

muassasalari faoliyat koʻrsatadigan va rivojlanadigan muhit, shuningdek, ma'lum bir millat 

madaniyatiga xos boʻlgan qadriyatlarni hisobga olish kerak, deb hisoblaymiz. 

Ilmiy adabiyotlar tahlili shuni koʻrsatadiki, olimlar mavjud nazariy va uslubiy 

yondashuvlarni ta'lim sohasidagi boshqaruvga oʻtkazishga harakat qilishgan. Soʻnggi paytlarda 

esa, tobora koʻproq olimlar va amaliyotchi menejerlar alohida yondashuvlarning cheklanganligi 

va ularni birlashtirish imkoniyatlari toʻgʻrisidagi xulosaga kelishgan. Bizning fikrimizcha, 

yondashuvlarning har qanday sintezi asosida, ular qanday atalmasin, tizimli yondashuv va oʻzini 

oʻzi tashkil qilish gʻoyasi yotadi [2,3]. 

Tizimli yondashuvning asosiy vositasi - murakkab ob'ektlarni oʻrganish usullari va 

dastaklari toʻplami boʻlgan tizimli tahlildir. Ushbu toʻplamga modellashtirish usullari, 

dekompozisiya, shuningdek evristik, grafik va boshqa ba'zi usullar kiradi. Tizimli tahlilining 

barcha xilma-xil usullari va dastaklarini dekompozisiya (parchalash) va tasniflash tamoyillari 

asosida ikkita bir-birini toʻldiruvchi guruhga ajratish mumkin.  

Dekompozisiya yondashuvi muammoni hal qilish jarayonini bir nechta oʻzaro bogʻliq 

mayda jarayonlarga boʻlinishidan iborat. Tasniflash yondashuvi har qanday ob'ektlarning 

umumiyligini bir yoki bir nechta tavsifli xususiyatlar boʻyicha guruhlarga (sinflarga) boʻlishdan 

iborat. Tizimli tahlilda tasniflash juda keng ma'noga ega boʻlib, quyidagi vazifalarni bajaradi: 

oʻxshash ob'ektlar toʻplamini tavsiflovchi tushunchalar tizimi, ob'ektlar sinflari oʻrtasida 

aloqalarni oʻrnatish vositasi, keyingi prognozlash va xulosalarni umumlashtirish uchun asos. 

Har qanday tizimning maqsadini ikkita tarkibiy qismga ajratish mumkin: tizimning 

yaxlitligi, tartibliligi va barqarorligini saqlash boʻlgan bosh maqsad va ma'lum bir parametr 

boʻyicha yuqori darajadagi tizimni saqlab qolishga yoʻnaltirilgan funksional maqsad. Oʻzini oʻzi 

tashkil qiluvchi tizim barqarorlik va oʻzgaruvchanlik, yaxlit va uning qismlari oʻrtasidagi qarama-

qarshiliklardan iborat. Har qanday oʻzgarish yangi tuzilmani shakllantirishni talab etadi. Ushbu 

tuzilmalar mavjud resurslar doirasini kengaytirish, ulardan foydalanish samaradorligini oshirish 

va tizimning potensial ish faoliyatini oshirish uchun moʻljallangan. Shubhasiz, bu yoʻnalish 

tizimning eski tuzilmani saqlab qolish istagiga ziddir. Shunday qilib, oʻzini oʻzi tashkil etuvchi 

tizimlarning eng muhim xususiyati bu ikki tendensiyaning qarama-qarshi oʻzaro ta'siri: barqarorlik 

tendensiyalari va ushbu barqarorlikni cheklashni talab qiladigan yangi yanada samarali shakllarni 

izlash tendensiyalari.  

Ta'lim muassasasining funksional maqsadi malakali mutaxassislarni tayyorlashdir. Boshqa 

tomondan, rivojlanish barqarorligini koʻzlovchi bosh maqsad ham mutaxassislarni tayyorlash 

bilan bogʻliq. Shunday qilib, ushbu maqsadlarning uygʻunlikda amalga oshirishdan tabiiy ravishda 

ta'lim sifatini ta'minlash bogʻliq. Demak, boʻlajak mutaxassislarni tayyorlash sifati tizimning bosh 

va funksional maqsadlarini bogʻlovchi  zanjirdir. 

Shunday qilib, sifat menejmenti funksional ketma-ketligi quyidagi takrorlanadigan va 

doimiy amalga oshiriladigan bosqichlardan iborat: 

ta'lim sifati boʻyicha gʻoyalarni, istiqboldagi koʻrishlarni OTM missiyasi va strategiyalarida 

ifodalash;  

sifat menejmenti boʻyicha faoliyatni rejalashtirish; 

rejalarga egalikni tashkil qilish va rejalashtirilgan harakatlarni amalga oshirish; 

jarayonlarning borishi va ularning natijalarini kuzatish; 

olingan natijalarni tahlil qilish va tuzatish kiritish. 

Ta'lim sifatini boshqarish ta'lim sifatini baholash muammosi bilan bogʻliq boʻlib, u muvofiq 

ravishda nazariy va uslubiy strategiyani va yondashuvni ishlab chiqishni talab qiladi. Bu 

yondashuv matematika va statistika vositalarini qoʻllagan holda boshqarish jarayonlarini 

modellashtirish usuliga asoslanadi. Bugungi kunda raqamlashtirish texnologiyalarining 

rivojlanishi bilan bu yondashuvning imkonyatlari yanada kengaydi. Biroq, barcha xodimlar 

tomonidan zamonaviy statistik usullarni, raqamlashtirish texnologiyalarini qoʻllash koʻnikmasini 

egallashi juda murakkab va jarayon ishtirokchilarining chuqur matematik-kibernetik 

tayyorgarligisiz amalda qoʻllab boʻlmaydi. Shuning uchun barcha uchun qulay va oddiy boʻlgan 

jarayonlarni, ya'ni ta'lim xizmatlari tizimining asosiy tarkibiy qismlarini (ta'lim xizmatlarining 

sifati, oʻqitish usullarining samaradorligi va ta'lim xizmatlarini amalga oshirish faoliyati)ni 

aniqlashga imkon beradigan tahlil qilish usullarini tanlash katta ahamiyatga ega [4].  

Ta'lim sifatini boshqarish ta'lim sifatini baholash muammosi bilan bogʻliq boʻlib, u muvofiq 

ravishda nazariy va uslubiy strategiyani va yondashuvni ishlab chiqishni talab qiladi. Bu 

yondashuv matematika va statistika vositalarini qoʻllagan holda boshqarish jarayonlarini 

modellashtirish usuliga asoslanadi. Bugungi kunda raqamlashtirish texnologiyalarining 

rivojlanishi bilan bu yondashuvning imkonyatlari yanada kengaydi. Biroq, barcha xodimlar 

tomonidan zamonaviy statistik usullarni, raqamlashtirish texnologiyalarini qoʻllash koʻnikmasini 

egallashi juda murakkab va jarayon ishtirokchilarining chuqur matematik-kibernetik 

tayyorgarligisiz amalda qoʻllab boʻlmaydi. Shuning uchun barcha uchun qulay va oddiy boʻlgan 

jarayonlarni, ya'ni ta'lim xizmatlari tizimining asosiy tarkibiy qismlarini (ta'lim xizmatlarining 

sifati, oʻqitish usullarining samaradorligi va ta'lim xizmatlarini amalga oshirish faoliyati)ni 

aniqlashga imkon beradigan tahlil qilish usullarini tanlash katta ahamiyatga ega. 

Ta'lim sifati omillarini quyidagilarga boʻlish mumkin: 

- oʻlchanadigan, mutlaq koʻrsatkichda aniqlanishi mumkin (ta'lim sifati komponentlari) 

boʻlgan; 

- miqdoriy ifodaga ega boʻlmagan, masalan, motivasiya; 

- baholanadigan, ekspert baholash orqali ta'lim texnologiyalari mazmunining sifat 

xususiyatlarini aniqlaydigan. 

Omillarning integrasiyasi miqdoriy omillarni ularning sifat analoglariga (sifatning 

intensivlik qiymatlariga mos keladigan) oʻgirish, har qanday qiymatlarni bitta asosga - sifatga 

tranformasiyalash mexanizmini yaratish bilan tavsiflanadi. Koʻpincha ta'lim sifatini boshqarishda 

statistik nazorat va jarayonlarning kirish va chiqish xususiyatlarini tahlil qilish usullari 

qoʻllaniladi. Ta'lim sifati omillarini baholashda sifat statistikasi katta ahamiyatga ega. Uning 

afzallik jihatlari quyidagilarda namoyon boʻladi: 

- ta'limni tizim, jarayon va natija sifatida koʻrib chiqadi; 

- maqsadli tizimlarni oʻrganishning eng muhim xususiyatini, ya'ni miqdoriy qiymatlardan 

sifat analoglariga oʻtishni, hisobga oladi; 

- tushunchalar va usullar tizimini joriy qilish orqali turli omillar uchun yagona sifat asosini 

yaratadi; 

- shaxsiy kompyuterda ta'lim sifatini baholash va tadqiqot jarayonini modellashtirishning 

koʻp qirrali tavsifi uchun boshlangʻich nuqtalarni taqdim etadi. 

Sifat dastaklari va usullariga oid bir qancha tadqiqotlar olib borilgan va sifat samaradorligini 

baholash usullari majmualari ishlab chiqilgan boʻlsada, TQM (yalpi sifat boshqaruvi) tizimini 

Oʻzbekiston OTMlarida joriy qilish nuqtai nazaridan ushbu uslublarni mahalliy sharoitlarga 

moslashtirish talab etiladi. Sifat dastaklari va usullari oʻquv muassasasidagi muammolarni 

aniqlash va ijodiy hal qilish vositasidir. TQMning kuchli jihatlaridan biri bu uning asosiy 

tushunchalarini amalga oshirish uchun bir qator foydali vositalarni birlashtirishdir. Biroq, 

metodlarning samarasi faqat ulardan muntazam foydalanish natijasida boʻlishi mumkin. Tahlil 

uchun maqbul, oddiy vositalarni topish va xodimlarni ulardan toʻgʻri foydalanishga oʻrgatish 

muhimdir. Amaliyotda bunday vositalar muassasaning qaror qabul qilish madaniyatining bir 

qismiga aylanishi mumkin. 

MAMLAKATIMIZDA MАKRОIQTISОDIY BАRQАRОRLIGINI TA’MINLASHDA 

XIZMATLAR SOHASINING O‘RNI VA ROLI 

 

Zaylobitdinova Husnida Xaliljon qizi,  

Farg‘ona davlat universiteti, o‘qituvchi 

 

О’zbеkistоnda rivоjlanishning zamоnaviy bоsqichlari jahоn bоzоrlarida raqоbatbardоshlikni 

оshirish, shuningdеk barqarоr iqtisоdiy о’sish darajasini ta’minlash stratеgiyаlarini amalga 

оshirish bilan ta’riflanadi. О’zbеkistоnning jadal rivоjlanayоtgan iqtisоdiyоt tarmоqlari qatоriga 

yоrqin ijtimоiy xususiyаtlarga ega bо’lgan, ahоli faravоnligini va hayоt turmush darajasini 

оshirishga yо’naltirilgan xizmat kо’rsatish sоhasini kо’rsatishimiz mumkin.  

2017-2021 yillarda О’zbеkistоn Rеspublikasini rivоjlantirishning bеshta ustuvоr yо’nalishi 

bо’yicha Harakatlar stratеgiyаsida «Tarkibiy о’zgarishlarni chuqurlashtirish, uning yеtakchi 

tarmоqlarini mоdеrnizatsiyа va divеrsifikatsiyа qilish: uning tarkibida sanоat, xizmat kо’rsatish 

ulushini kеngaytirish hisоbiga milliy iqtisоdiyоt raqоbatbardоshligini оshirish» zarurligi 

ta’kidlangan [1]. Xizmatlar sоhasi hоzirgi kunda jiddiy о’zgarishlarni bоshdan kеchirib, bunda 

biznеsni yuritish bо’yicha yаngi, yа’ni axbоrоt-kоmmunikatsiyа tеxnоlоgiyаlari, turizm, 

kоnsalting va rеkruting singari usullar qо’llanilmоqda. Xizmat kо’rsatish jarayоnlariga yаnada 

mukammal tеxnоlоgiyаlar va istе’mоlchilar talablariga javоb bеruvchi puxta ishlab chiqilgan 

sеrvis tizimlarining jоriy etilishi kоrxоnalarning yаngi tarmоq va mintaqa xizmatlar bоzоridagi 

raqоbatbardоshligini оshirishga xizmat qiladi. Ular ikkita umumiy nazariy asоslanishga ega [5]. 

Birinchidan, barcha kоntsеptsiyаlar xizmatlar xususiyаtini tоvar sifatida namоyоn bо’lishini 

uzоqlashtiradi. Turli darajada xizmatlarni sеzilmas xizmat kо’rsatish manbasidan ajralmas 

xususiyаtini, nоmuqоbil va dоimiy bо’lmagan sifatliligini ta’kidalashadi. Ikkinchidan, о’rganilgan 

xizmatlar markеtingi yоndashuvlari tashkilоtda xizmatlar markеtingini bоshqarishda qо’shimcha 

stratеgiyаlar yоki nazоratdagi оmillar zaruriyаtliligini ta’kidlashadi va yо’naltirishadi. 

O‘zbekistonda makroiqtisodiy barqarorlikni ta’minlash va bozor islohotlarini 

chuqurlashtirish jihatidan xizmatlar sohasi iqtisodiy o‘sishning muhim omiliga aylanmoqda. 

Xizmatlarni rivojlantirishni faollashtirishga tadbirkorlik tashabbuslarini yanada kengaytirish, 

https://openlibrary.org/works/OL2813777W/High_Performing_Colleges

